
ОТМ машғулотлар дарс жадвали тузишнинг автоматлаштириш методи кўриб 
чиқилган. Ишлаб чиқишнинг асосий йўналиши дарс жадвалининг автоматлашган 
режимини яратиш бўйича олинган натижалари келтирилган. 

Рассмотрены методы автоматизированного составления расписания занятий 
вуза, основные направления разработки, представлены имеющиеся результаты по 
созданию расписания в полуавтоматическом режиме. 
 
 Ўқув жараёнини такомиллаштириш усулларидан бири дарс машғулотлар режасини 
оптимал амалга ошириш хисобига эришилади. Бу муаммони хал этиш билан яъни 
автоматлашган тизим яратиш бўйича кўплаб олимлар амалий иш олиб борганлар. Хозирги 
вақтда бу муаммо маълум маънода тўлалигича ечилмаган. Топшириқнинг долзарблиги 
шундаки, таълим сифатини оширишда талабаларнинг ишларини тўғри режалаштириш, 
хоналар етишмаслигини муаммосини ҳал этиш, аудиториялардан оптимал фойдаланиш, 
ўқитувчиларнинг машғулотлари параллел келиши каби кўплаб муаммолар киради. Дарс 
машғулотлар жадвалини яратиш жараёнида кўплаб қарама-қаршиликларни ўрганиш ва 
кутилмаган тасодифий омилларни хисобга олиш зарур бўлади: 

- профессор-ўқитувчининг бандлиги; 
- аудиториялар фонди; 
- асосий ва алтернатив машғулотлар мавжудлиги; 
- лаборатория машғулотларида мос лабораториялар бандлиги; 
- хафталик ўқув юклама чегарасидан  ортиб кетмаслиги; 
- ўқув предматларининг ўқув соатлари ва бошқалар [6]. 

Ўқув машғулотлар жадвалини тузиш ўқув жараёнини бошқаришнинг энг мухим 
вазифаларидан бири ҳисобланади. Агар дарс машғулотлар жадвалини автоматлаштириш  
вазифаси хал этилмас экан,  олий таълим тизимининг массавий таълимда  ўқув жараёнини 
ташкил этиш долзарб муаммолардан бири бўлиб қолади. Шунингдек дарс жадвалини 
мувофаққиятли тузилиши бир нечта омилларга таъсир этади: 

a. таълим сифати; 
b. таълим иқтисодий самарадорлиги; 
c. ўқитувчилар таркиби  билан ишлаш ва талабалар ўқиш қулайлиги. 
Ўқув машғулотларининг автоматлаштириш проседурасини тузиш қуйидагиларга 
рухсат беради: 
- дарс жавдалига қўйилган кўплаб талаб ва шартларни хал этиш; 
- қатъий, яхши тузилган, аниқ мақсадли дарс жадвалини шакллантириш; 
- тузилган дарс жадвалга  оптимал ва мезонли ёндашувни амалга ошириш; 
- дарс жадвал тузишга сарфланган вақтни сезиларли камайтириш. 
Автоматлашган дарс жадвалининг кейинги оптималлаштириш босқичи юқори 

хажмли мураккаб комбинацияли топшириқ бўлиб, буни ечиш учун кўп даражали 
оптимизация методини қўллаш, кўплаб тасодифлар назарияси, генетик алгоритмлар, 
экспертли тизим методлари, шунингдек дастурий маҳсулот ишлаб чиқишга тўғри келади. 
Дарс жадвал сифатини кўтариш ва сарфланаётган вақт сарфини камайтириш учун 
махсуслашган генетик алгоритм (ГА) қўллаш билан дарс жадвали тузиш жараёнини 
автоматлаштириш таклиф этилади [1]. ГА қуйидаги хоссалар билан боғлиқ равишда 
қўлланилади:  топшириқни ечиш усулини қидириш номаълум, ёки анъанавий ечиш усули 
мавжудлиги, бироқ у ўта сермехнатлидир. ГА ишланмасининг энг қийин босқичи, 



мослашувчанлик функцияси ёки фитнес-функция қийматларни хисоблаш ва хромосомалар 
кодировкасини амалга ошириш бўлади. ГА қўллаш учун қуйида келтирилган ахборот 
ўқитувчининг ўқув юкламасига эга деб хисоблаймиз: интизом тўғрисида; машғулот тури; 
хафтада ўқув соатлар миқдори; у ўқитадиган гурухлар; мураббийлик. Дарс жадвал 
сеткасига ўқув юкламани жойлаштириш зарур, яъни ҳар бир ячейка хафта номери 
(суръат/махраж), хафта кунлари, ленталар номери, аудиториялар номери билан 
характерланади [1]. Хромосомалар бу-машғулотлар жадвал варианти, машғулотлар 
жадвали тўплами эса ўзида популясияни ифодалайди. Хромосомани кодлаштириш 
қуйидаги усулда амалга оширилиши мумкин: 

Ҳар бир ўқитувчи хромосома қисми-жадвал сеткасини олиб кетади, ген қиймати 
ўқув юкламаси бўлади. 

Ҳар бир ўқитувчи хромосома қисми-унинг барча ўқув юкламасини олиб кетади, ген 
қиймати жадвал сеткадаги ячейка коди бўлади. 

Бироқ бундай кодлаштириш усули, хромосомалар мумкин бўлмаган қийматларга 
эга бўлиши мумкин, яъни бир вақтнинг ўзида бир гурухда турли ўқитувчилар машғулоти 
тўғри келиб қолади, бундай популяциялаш эришиб бўлмайдиган мазмунга эга бўлади. 
Хромосомаларни баҳолаш учун  фитнес-функция қўлланилади, хромосомаларни 
декодлашда жарималар суммасини аниқлаш берилади. Жаримага қуйидагиларни олиб 
келиш мумкин: 

- “машғулотлар орасида ойна” мавжудлиши; 
- кунликда лента миқдорини ошириш мумкинлиги; 
- кунликда  маъруза миқдорини ошириш мумкинлиги; 
- кетма-кет олиб бориладиган, кунликда  маъруза миқдорини ошириш мумкинлиги; 
- хафта иш кунларида ўқитувчилар миқдорини ошириш; 
- қачонки ўқитувчи машғулот олиб бориши иложсиз бўлганда (масалан кенгаш 

йиғилиши, хизмат сафари ва бошқа), ўша машғулотни эътиборга олиш;  
- исталган ўқитувчини кўрсатиш, ўша машғулотда эътиборга олиш ва бошқа. 

Популяция геренация мақсади мослаштириш функция минимал қиймати билан дарс 
жадвали тузишни ташкил этиш бўлади. 

Бошқа хусусияти дарс жадвали мураккаб структураланган вариантларнинг 
объектлар альтернатив тахлилларини таклиф этади. 

Вариантларни таққослаш учун турли модификацияларга иерархик тахлил методи 
(ИТМ) қўлланилади. Автоматлашган тизимга аудитория фонд тақсимлаш бўйича турли 
қарама-қаршиликлар пайдо бўлади, масалан диспетчерлар эскирган усулларни маъқул 
кўрадилар.  Бундай ёндашув  дарс жадвали вариантлар танлов бошқаруви бўйича 
муаммонинг хал этиш шаклини яққол тавсифлаб  беради. Дарс жадвалини танлаш бўйича 
топшириқ модели дарахт ёрдами билан шакллантирилади.   Топшириқни ечиш учун 
Т.Саатининг  модифицирланган иерархик тахлил методини ишлатишга тўғри келади [3].  У 
афзал кўрилган бахолар интеграли бўйича вариантларни тартиблашга рухсат беради. “Дарс 
жадвали” ахборот тизимини ишлаб чиқиш учун My SQL, Delhpi, Php, Excel, Word ва бошқа 
дастурий таъминотлардан фойдаланилди. 

Хозирги вақтда Андижон давлат университети факультетларида “Дарс жадвали” 
автоматлаштирилган ахборот тизимини ишлаб чиқилган бўлиб, ўқув дарс машғулотлар 
жадвалини тайёрлашда амалий равишда ишлатилмоқда. Дастурий маҳсулот ишга 
тушгандан сўнг химоя тизим ойнаси пайдо бўлади. Керакли майдонлар тўлдирилгандан 
сўнг дастур интерфейси намоён бўлади. 



 

 
Автоматлаштирилган ахборот тизим қуйидаги қулайликларни яратиб беради: 
- машғулотлар оқими жойлашувини кузатиш ва тахрирлаш; 
- гурух ва гурухостилар учун машғулотлар жойлашуви; 
- ўқитувчилар учун машғулотлар жойлашуви; 
- машғулотлар учун ўқув аудиториялар жойлашуви; 
- аудитория, гурух, гурухости, ўқитувчиларнинг бандлигини назорат қилиш; 
- машғулотлар жадвали ва ўқув юкламаларида соатлар миқдори учун назорат қилиш; 
- гурухлар ва ўқитувчиларнинг ўқув юкламаларини тахрирлаш. 



Шунингдек дастур маълумотлар омборига янги гурух, фанлар, ўқитувчилар таркиби 
ва бошқалар киритиб борилади. Маълумотлар омбори ўқув ишлар бўйича декан 
ўринбосарлари томонидан тўлдириб борилади.  

Дастурнинг ўқитувчи ва ўқувчилар учун қулайлик томонларидан яна бири дарс 
жадвали интернетдаги веб сайт орқали ҳам фойдаланиш имкониятидир. Шунингдек унинг 
мобил илова варинти ҳам ишлаб чиқилган бўлиб, юклаб олиш истаги бўлганлар 
www.murodjon.uz  сайтига мурожаат қилишлари мумкин. 

Шундай қилиб ўқув дарс жадвалидаги кўплаб муаммолар ўрганилиб бу 
автоматлашган ахборот тизими ёрдамида ижобий хал этилмоқда. Фойдаланувчиларнинг 
талаб ва истаклари ўрганилиб автоматлаштирилган “Дарс жадвали” ахборот тизимнинг 
янги версияси фойдаланишга тайёрланмоқда.  

